
Pou piblikasyon imedyat: 1ye out 2013 

GOUVÈNÈ CUOMO ANONSE GEN JISKA $30 MILYON NAN FINANSMAN KI DISPONIB POU STIMILE 

ENVESTISMAN SEKTÈ PRIVE NAN PWOGRAM ‘PAY FOR SUCCESS’ POU SÈVI NOUYÒKÈ VILNERAB 

Pwogram Kontra Enpak Sosyal pi Anbisye nan Peyi a pral Konsantre l sou Inisyativ pou Timoun Piti ak 

Pwoteksyon Timoun, Swen Sante ak Sekirite Piblik  

 

Gouvènè Andrew M. Cuomo te anonse jodi a gen jiska $30 milyon nan finansman ki disponib pou atire 

envestisman sektè prive nan pwogram istorik “Pay for Success” Eta New York la, ki fè pati efò Eta a ap fè 

pou l transfòme jan gouvenman fè biznis pandan y ap sèvi Nouyòkè vilnerab. Eta a ap chèche asosye pou 

leve $30 milyon nan envestisman prive pou pwogram sèvis sosyal novatè nan kad inisyativ sa.  

 

Inisyativ Pay for Success la pral atire finansman prive pou pwogram pwoteksyon timoun ak pwogram 

pou timoun piti, swen sante ak sekirite piblik. Si objektif nòm pèfòmans ak fè ekonomi vreman reyalize 

ouben depase, Eta a pral repeye envestisè pou kou pwogram yo ak tou pou founi yon retou sou 

envestisman sou baz efikasite pwogram lan, epi Eta a pral benefisye tou nan ekonomi kap fèt nan jou 

kap vini yo. 

 

“Inisyativ Pay for Success New York la se youn nan pwogram enpak sosyal pi anbisye nan peyi a,” te 

deklare Gouvènè Cuomo. “Pay for Success se yon viktwa pou kontribiyab paske nou pral finanse 

pwogram sou baz efikasite yo ak kapasite yo pou bay rezilta. Grasa patenarya ak sektè prive a, modèl sa 

pral transfòme jan eta nou an bay pwogram sèvis sosyal li yo pou pi byen sèvi Nouyòkè nan domèn 

sekirite piblik, swen sante ak devlopman timoun piti ak pwoteksyon timoun, epi fè kontribiyab yo 

ekonomize lajan alalong.” 

 

Yon Kontra Pay for Success, yo rele tou yon Kontra Enpak Sosyal, se yon kontra ant gouvenman ak youn 

ouben plis antite prive. Nan kad kontra a, se Eta a ki defini objektif yo, epi yo chèche envestisè prive pou 

finanse ak jere pwogram lan pou garanti li reyalize objektif ki asepte yo. Si pwogram lan pa reyisi bay 

rezilta ki vize yo, gouvenman an pa gen pou l peye. New York ak Massachusetts se sèl gouvenman eta k 

ap peye pou plan ki reyisi aktyèlman, epi inisyativ Pay for Success New York la se premye a nan peyi a ki 

konsantre sou anpil politik enpòtan konsa.  

 

Inisyativ Pay for Success la te rantre nan ajanda Eta Eta 2013 Gouvènè Cuomo a  epi te apwouve nan 

Bidjè Adopte 2013-14 la. 

Divizyon Bidjè (Division of the Budget, DOB) Eta New York pral konsidere aplikasyon òganizasyon 

entèmedyè ki pap fè pwofi eki responsab fè leve fon ak òganizasyon kap bay sèvis dirèk yo. Yon 

òganizasyon kapab aplike pou ranpli toude wòl yo, ouben de ouben plis òganizasyon ka asosye sou yon 

aplikasyon.  

 

Aplikasyon yo dwe rive pa pita pase fen septanm, epi eta a ka chwazi finanse youn ouben plis 

pwopozisyon. Pwopozisyon ki bay rezilta pral gen pou yo angaje yo pou fè yon evalyasyon endepandan 

sou efikasite ak ekonomi pwogram lan. 

 

Pou aplike pou finansman nan kad pwosesis RFP a, ale sou http://www.budget.ny.gov/. 

